
Céim 3: Seisiun 3  
Cur chuigí chun na cás-staidéir a mhúineadh - Úsáid fianaise ó bheal 

 
Réasúnaíocht an seisiúin i dtaca leis an Siollabas agus na Treoirlínte 

 
Is é an prionsabal atá mar bhonn ag an siollabas ná gur ceart an staidéar ar stair a 
mheas mar scrúdú ar cad a tharla dar leis na staraithe, bunaithe ar fhiosrú san 
fhianaise atá ar fáil.(S2) 
 
Sa siollabas áirítear mionstaidéar ar roinnt topaicí staire agus soláthraítear an deis 
chun staidéar níos grinne a dhéanamh ar ghnéithe de na topaicí sin. Leis an gcur 
chuige sin ceadaítear tuiscint níos mó a fháil ar na castachtaí atá mar bhonn leis an 
dúshlán a ghabhann leis an am atá caite a léirléamh agus breithiúnais réasúnacha a 
dhéanamh ar mheastóireacht ar fhianaise.(S2) 
 
Ba chóir ábhair éagsúla foinsí a scrúdú nuair a bhítear ag plé le cás-staidéar. (G39). 
 
Cuideoidh rogha cothrom doiciméid le daltaí teacht ar thuiscint go mbaineann staidéar 
ar an stair leis na gnáthdhaoine agus daoine gan ainm chomh maith le lucht an 
chumhachta agus an tionchair (S13) 
 
Tá na torthaí foghlama ag baint le ‘ag obair le fianaise’ bainteach leis an gcás-staidéar 
agus úsáid fianaise ó bhéal  Ar chríochnú na coda seo den siollabas, is ceart go 
mbeadh daltaí ag an dá leibhéal in ann: 
 

 tuiscint ar ról na fianaise i scríobh na staire a léiriú. 
 cineálacha difriúla foinsí staire a shainaithint mar chuntais fhinnéithe súl,   
  ceisteanna a fhreagairt a bhaineann lena mbunús, a gcuspóir agus a n-

úsáideacht. 
 Tátáil a bhaint as foinsí staire agus na tátáil sin a úsáid chun cabhrú le 

breithiúnais a fhoirmiú maidir le saincheisteanna staire 
 

I dteannta leis an méid sin thuas, is ceart go mbeadh daltaí an Ardleibhéil in ann 
freisin: 

 príomhláidreachtaí agus príomhtheorainneacha foinsí éagsúla a 
shainaithint trí na ceisteanna cuí a chur maidir le gnéithe mar an gcuspóir 
lena dtáirgeadh, bunchúiseanna an/na duine/ndaoine a tháirg iad, a 
gcomhthéacs stairiúil agus a mbainteacht le himeacht(aí) agus 
saincheist(eanna) a bhfuil staidéar á dhéanamh orthu. (S10) 

 
Mar chríoch, tugtar le fios an luach a bhaineann le fianaise ó  bhéal sna Treoirlínte 
(G30): 
 

 is féidir le fianaise ó bhéal léargas a thabhairt do mhic léinn chomh beo 
agus a bhí an eachtra ag an am agus cuidiú leo tuiscint a fháil ar na daoine 
a bhí ann san am a caitheadh.  

 tugann fianaise ó bhéal rochtain faoi leith do mhic léinn ar 
pheirspictíochtaí na ngnáthdhaoine.  

 D’fhéadfadh obair le fianaise ó bhéal deiseanna go leor a chur ar fáil ó 
thaobh scileanna fiosrúcháin agus cumarsáide a fhorbairt. 



 
Béal Feirste i rith an Dara Cogadh Domhanda- Tarlachtaintí Suntasacha 

1.  Roimh an Cogadh 
 Meán Fómhair 2, 1939, tagann lándorchú i bhfeidhm ar fud Thuaisceart Éireann. Tá fianaise 
bhreise ann in aghaidh an lae nach raibh Tuaisceart Éireann réidh don chogadh. Dealraíonn sé 
go bhfuil ceannaireacht Stormont bogásach ( ar nós cuma liom). Sir Stephen Spender, a bhí 
ina rúnaí ar an gcaibinéad, is é an tuairim a bhí aige i dtaobh Craigavon, an Príomh-Aire, nach 
raibh ar a chumas níos mó ná uair amháin obair éifeachtach a dhéanamh in aghaidh an lae. In 
ainneoin thacaíocht Craig le haghaidh choinscríbhe"sinne fir an Rí" adúirt sé, bheartaigh 
Chamberlain gan seirbhís mhíleata éigeantach a chur i bhfeidhm i dTuaisceart Éireann. Bhí na 
heaspaigh Chaitliceacha ina choinne. Bhí an t-Arm Poblachtactánach(IRA) tar éis a bheith 
gníomhach i Sasana agus níor theastaigh ó rialtas na Breataine an teannas a mhéadú. Bhí na 
póilíní patfhuar maidir le socruithe mar gheall ar chosaint shibhialta. 
 
2. Briseadh amach an Chogaidh     
Nuair a bhris an cogadh amach, aistríodh eitleáin agus déantús lóin cogaidh go dtí an réigiún. 
Bhain longthógáil, innealtóireacht agus tionscal na dteicstílí tairbhe as freisin.  Tógadh longa 
cogaidh,eitleáin throma buamála agus eitleáin mhara i longchlósanna agus in oibreacha 
eitleán Short and Harland i mBéal Feirste. Baineadh an méid ab fhéidir as táirgeadh na 
talmhaíochta. Rinneadh an méid acraí faoi churadóireacht a dhúbailt sa chaoi gur cuireadh 
coirce, cruithneacht, prátaí agus lín ar fáil don mhargadh. Tagann méadú ollmhór ar líon na 
mban sa fhórsa oibre-le postanna breise i dtionscal na n-eitleán agus i ndéantús córdaí agus 
téadracha. Cuirtear ciondáil i bhfeidhm maidir le peitreal, bia, bróga agus éadaí de bhrí go 
bhféadfaí longa trádála a ionsaí: bíonn tionchar aige seo freisin ar an Deisceart. Déantar tae 
agus siúcra a smugláil síos ón Tuaisceart mar mhalairt ar im, bagún agus uibheacha. 
 
3. Méadaíonn  an teannas 
Faigheann Craig bás i Mí na Samhna 1940, agus tagann J M Andrews ina áit, fear atá   
seachtó bliain d’aois. Ceaptar go bhfuil an rialtas ró-aosta agus tuirseach freisin. An mhí 
chéanna, tógann eitleán amháin Gearmánach, nach raibh éinne ag faire air, tógann sé 
grianghrafanna de ionaid a bheadh oiriúnach le haghaidh buamála, ina measc longchlós 
Harland and Wolff agus na hoibreacha uisce. 
I mí na Samhna freisin, buamáladh Coventry, scriosadh 50,000 tigh agus maraíodh 544 duine. 
Cuireann sé sin ina luí níos mó ná riamh ar mhuintir Bhéal Feirste a laghad cosanta atá acu i 
gcoinne tarlachtaint dá leithéid. I mí na Nollag, tagann Harold Wilson( a bhí ina Príomh-Aire 
Lucht Oibre ar Shasana ina dhiaidh sin), tagann sé go Béal Feirste thar ceann Choiste 
Westminster. Cuireann an droch-staid eacnamaíochta a bhí ann ionadh an domhain air, le 
beagnach 72,000 dífhostaithe. Baintear siar go mór as Airí an Tuaiscirt nuair a chloiseann siad 
go bhfuil cainteanna ar siúl faoi rún maidir leis an Deisceart do dhul isteach sa chogadh mar 
mhalairt ar thacaíocht a thabhairt do phrionsabal Aontacht na hÉireann. 
Níl de chosaint ag an gcathair ach seacht mbataire fritheitleán. Níl fiú tóirsholas amháin i 
mBéal Feirste agus níl cosaint ar bith ag bailte eile sa réigiún. Deir Andrews go bhfuil sé 
buartha faoi dhroch-staid an chórais cosanta atá i mBéal Feirste agus go bhfuil an chathair so-
ghonta. Deirtear nach bhfuil sna scéimeanna aslonnaithe ach “ceap magaidh”. Níl slí ach 
d’aon cheathrú den daonradh sna hionaid dídine atá sa chathair. Cé nach bhfuil an daonradh 
Caitliceach i gcoinne glacadh le scéim cosanta deonach, is iad na B Specials is mó atá sa 
Gharda Baile. Cáineann feisirí Parlaiminte Náisiúnacha an Fhreasúra na B Specials mar 
fhórsa seicteach polaitiúil.Léiríonn sé seo go bhfuil teannais seicteacha ann fós in aineoinn 
bagairt an chogaidh a bheith ann do chách. 
 
4. Tosaíonn Blitz Bhéal Feirste 
Méadaítear ar an mbrú ar na calafoirt ar an taobh thiar den Bhreatain taréis thitim na 
Fraince.Faigheann comhlachtaí lón cogaidh i mBéal Feirste conarthaí oibre de bhrí go bhfuil 

na tionscail sa bhaile sa Bhreatain ar lántáirgeadh. Fógraíonn Lord Haw-Haw, William 
Joyce,agus é ag craoladh as Hamburg, go mbeidh “uibheacha Cásca” ann do 
Bhéal Feirste. 
Oíche 7/8  Aibreán, tugann scuadrún beag de eitleáin Ghearmánacha ruathar faoi dhuganna 
Bhéal Feirste agus maraítear 13 duine. Tugann criúnna na Luftwaffe tuairisc go bhfuil córas 
cosanta Bhéal Feirste “ ar chaighdeán íseal, gur beag atá ann de agus nach leor é”. Ar an 
Máirt tar éis na Cásca, 15 Aibreán1941, tugann 180 eitleán Gearmánach ruathar istoíche faoi 
Bhéal Feirste ar feadh cúig huaire go leith. Caitear an oiread sin ábhar loiscneach anuas ar an 
gcathair nach féidir leis an gcóras cosanta déileáil leo. An dlúth-thithíocht i dtuaisceart na 
cathrach is mó a bualadh san ionsaí seo nach raibh grinneas ar bith ag baint leis. Déantar 
damáiste do 35,000 teach agus scriostar 11 eaglais, 2 ospidéal agus 2 scoil. Buailtear an 
malartán teileafóin agus dá bharr gearrtar an ceangal le Londain agus le lucht ceannais an 
chórais frith-eitleán. Ag 4.35 am cuirtear sreangscéal bóthair iarainn chuig de Valera ag lorg 
cabhrach. Cuireann de Valera 70 fear le hinnill dóiteáin ó Bhaile Átha Cliath, ó Dhún Laoire, 
ó Dhún Dealgan agus ó Dhroichead Átha. 
Toradh uafásach: taosctar an linn snámha ar Bhóthar na bhFál chun 150 corpán a leagan 
amach agus na gaolta ar a ndícheall ag iarraidh na corpáin a aithint. Leagtar 255 corpán 
amach i Margadh Naomh Seoirse. Tá 900 duine marbh agus 430 gortaithe- an líon is mó 
daoine a maraíodh in aon chathair seachas Londain in aon aer-ruathar amháin. Cuirtear 
seirbhís bia éigeandála ar fáil do 70,000 duine. 
 
5. Leanann an Blitz ar aghaidh 
Bíonn sceoin forleathan ann agus tá meanma an phobail in ísle brí. Sroicheann 6,000 dídeanaí 
Baile Átha Cliath agus teitheann na mílte go dtí na ceantair faoin tuath. 
Bunaítear ionaid fóirithinte sa Deisceart agus buaileann ionadaithe de Valera le hoifigigh 
ón Tuaisceart chun cúrsaí cabhrach a phlé. Tagann airgead ón Deisceart ina shruth isteach 
i gCiste an Ard-mhéara. Tugann an rialtas ordú aon ainmhí contúirteach atá sa sú a mharú. 
Meán oíche, Domhnach 4 Bealtaine, tosaíonn an t-ionsaí. Déantar 6,000 aireagán loisneach a 
chaitheamh anuas ar cheantar an chuain, ar mhonarchana agus ar longchlósanna. An lasair 
mhór atá ann, cabhraíonn sé chun eitleáin buamála eile a threorú isteach. Bristear na príomh-
phíopaí uisce agus dá bharr sin bíonn Béal Feirste ag brath ar 13 aonad de lucht múchta 
dóiteán ón Deisceart a bhfuil píobáin uisce sách fada acu. Is é an rud a thugtar ar an ruathar ná 
“ Ruathar na Tine”. 
Is mór an damáiste a rinneadh i lár na cathrach. Scríobhtar ceannlínte faoi i nuachtáin na 
Gearmáine. Maraítear 14 nuair a thagann na heitleáin ar ais an oíche ina dhiaidh sin agus 
buailtear ionad dídine. Faoin am seo tá 53.5% de thithíocht Bhéal Feirste scriosta agus 191 
marbh in ainneoin aslonnú daoine agus tréigean na cathrach. Mná agus páistí a bhí i leath 
díobhsan a maraíodh. Scaoileadh céatadán ard aireagán loisneach seachas buamaí anuas ar an 
gcathair. 
Bhí os cionn 100,000 duine tar éis an chathair a fhágáil faoin am seo. Tosaíonn tuile nua 
eisimirce- déantar faillí ar na sráideanna cúnga ina mbíodh brú daoine, níl fothaint ná dídean 
ceart ag muintir lár na cathrach. Déantar aird a dhíriú ar an bhfaillí a bhí á dhéanamh ar Bhéal 
Feirste, ar shláinte an phobail, ar chúrsaí séarachais agus ar ghlaineacht. Finnéithe an ama, 
labhraíonn siad mar gheall ar “salachar dochreidthe na ndaoine,ar pháistí lán de mhíola, nach 
raibh traenáil an leithris acu fiú amháin.” Is ar éigean atá an Aireacht Sláinte Poiblí ábalta plé 
leis na fadhbanna. 
Tréigeann na mílte an chathair in aghaidh an lae chun cur fúthu sna bruachbhailte agus sna 
sléibhte. Cuid eile acu tosaíonn siad ar nós ar a dtugtar”claíthíocht” –ag fágáil na cathrach le 
titim na hoíche agus ag codhladh sna bruachbhailte i bpáirceanna poiblí nó cois claí agus ag 
filleadh an mhaidin dár gcionn. Dar leis an Aireacht Gnóthaí Baile, tá 220,000 tar éis an 
chathair a fhágáil.Duine de na hAirí, Richard Dawson Bates, tugann sé tuairisc don 
chaibinéad go bhfuil sciobóil á ligean ar chíos agus go bhfuil suas le tríocha duine ag cur 
fúthu i dtithe i gceantair áirithe. 
Luaitear seirbhís éigeantach san arm ath-uair de bhrí go gceapann Andrews gur ardú 
meanmain a bheadh ann agus go gceapfadh daoine go mbeidís páirteach in iarracht an 

chogaidh. Tagann Churchill ar chinneadh go mbeadh “níos mó trioblóide ag baint leis ná mar 
ab fhiú é polasaí den saghas sin a chur i bhfeidhm” 
Meitheamh 6, 1941, déanann Hitler ionradh ar an Rúis agus cuireann sin deireadh leis an 
tréimhse go raibh an Bhreatain fágtha ina haonar. Ní ionsaítear Béal Feirste arís. 
 
6. Na Meiriceánaigh sa Tuaisceart 
26 Eanáir 1942, fearann an Belfast Telegraph “fíorchaoin fáilte mhuintir Uladh” roimh 
thrúpaí Meiriceánacha ag caladh Dufferin. Níl de Valera sásta agus é ag smaoineamh ar an 
éileamh sa bhunreacht ar oileán na hÉireann ina iomláine. 120,000 an líon ba mhó 
Meiriceánach a bhí lonnaithe i dTuaisceart Éireann. I measc na stáisiún tionlacain, ba é Doire 
an ceann ab fhaide siar agus ba thábhachtaí. Ba é an ceannionad raidió don chabhlach é 
freisin. Tháinig na ginearáil Eisenhower agus Patton chun na trúpaí i gCúige Uladh a 
iniúchadh. Bíonn toradh ag teacht na Meiriceánach ar chúrsaí sóisialta. Cuireann rialtas 
Mheiriceá long chun 445 brídeog a thabhairt chuig na Stáit Aontaithe sa bhliain 1946 agus 
leanann 219 brídeog iad go gairid ina dhiaidh sin. 
Níl aon mheas ag na daoine ar an rialtas. Cailleann siad fo-thoghchán, rud a dhéanann a lán 
díobhála dóibh. Éiríonn Andrews as in Aibreán 1943 agus tagann Basil Brooke ina áit. Tá ag 
éirí go maith leis na comhghuaillithe in iarracht an chogaidh agus téann sé sin go mór chun 
tairbhe do Harland and Wolff. Méadaíonn líón na n-oibrithe go 30,801 i mí na Nollag, 1944. 
 
7. Deireadh an Chogaidh 
7 Bealtaine 1945-scaipeann an nuacht go bhfuil na Gearmánaigh ar tí géilleadh. Tagann na 
sluaite isteach i mBéal Feirste. Is léir ó na tinte cnámh, ó bhratacha agus streilíní trasna na 
sráideanna agus ó fhothrom na gclúdacha boscaí bruscair á mbualadh ar a chéile go bhfuil an-
áthas ar na daoine. An lá dár gcionn bhí an slua ba mhó i lár na cathrach ó lá an Chunaint 
Sholúnta, 1912. Bhailíodar le chéile i gCearnóg Dhún na nGall agus i bPlás Dhún na nGall. I 
gcraoladh raidió, molann Churchill iarracht chogaidh Thuaisceart Éireann “murach dílseacht 
Thuaisceart Éireann agus an chaoi ar chloí siad leis an gcúis go bhfuil tríocha gluaiseacht nó 
náisiún ag tacú leis anois, bheadh an sclábhaíocht agus an bás dár mbagairt”. Cháin Churchill 
polasaí neodrachta de Valera, cé gur ghaibh Mac Diarmada buíochas leis i Stormont as an 
gcabhair a cuireadh ó thuaidh. Na nuachtáin an Belfast Telegraph agus an Irish News- 
mholadar sin an Deisceart freisin as teacht i gcabhair orthu in am an ghátair. 
 
8. Toradh 
Na scéalta faoi chruatan agus éagothroime, chuireadar ina luí ar dhaoine go raibh gá leis an 
tseirbhís sláinte agus sóisialta a athrú sa Bhreatain sa tréimhse i ndiaidh an chogaidh. 
Bunaítear Aireacht Sláinte agus Rialtas Áitiúil chomh maith le moltaí i dtaobh athnuachan 
uirbeach agus pleanáil. Ina theannta sin bhí pleananna ann maidir le seirbhísí uirbeacha agus 
seirbhísí tuaithe. Tugtar geallúint do Thuaisceart Éireann go bpléifidh an státchiste leis ar an 
mbonn céanna leis an gcuid eile den Ríocht Aontaithe nuair a bheidh 
atógáil sóisialta agus eacnamaíochta á dhéanamh i ndiaidh an chogaidh, faoi mar a rinneadh i 
dTuarascáil Beveridge agus i “ Stát Leasa” Clement Atlee. 
Ardaíodh an meán-ioncam i dTuaisceart Éireann ó níós lú ná 60% de mheán-ioncam na 
Breataine go dtí 75% den ioncam sin. Ba bheag muinín a bhí ag an mionlach Chaitliceach sa 
chóras. Níl tinreamh na bhfeisirí Caitliceacha go maith i Westminster. Tá  
an-mhí-shástacht freisin go gcaithfear móid dílseachta a thógáil chun dul isteach sa tseirbhís 
nua múchta dóiteán. Tá cuid mhór mí-shástachta maidir le dearcadh na constáblachta 
speisialta nó na B Specials. Brooke, fear a bhí go mór i gcoinne na náisiúntóirí sna 1930idí, 
d’ainmnigh sé caibinéad a bheadh inghlactha ag Aontachtóirí a raibh dearcadh míleata acu. 
Dar leis na hAontachtóirí, rinne an cogadh an nasc leis an mBreatain a láidriú agus in 
aineoinn na cabhrach a fuaireadar ón Deisceart, séard a rinne neodracht an Deiscirt ná béim a 
chur ar an mbearna idir an dá pháirt d’Éirinn. 

 Sampla de fhianaise ó bhéal ag baint leis an gcás-staidéar Béal 
Feirste le linn an Dara Cogadh Domhanda  as Éire na Nua-Aoise 
Topaic 3: Ar thóir an fhlaithis agus tionchar na críochdheighilte 
1912-1949 

Sampla 1: fianaise  Paddy McAteer, a rugadh 1928 
 
I remember 1941 very well. In fact, living where I did right down in the city centre, there 
were a lot of casualties around there. They were a tight community just across Clifton Street. 
There was a church there, I think it was the Holy Trinity church and it was destroyed. There 
were many people lost their lives in that area, it was so close to the city centre, so close, you 
might say, down to the docks. 
 
Well, if they missed their target at the docks or the city centre, they hit the surrounding areas 
and a lot of people lived very close to the city centre in those days in Belfast. 
 
There was great confusion and no one knew what to do. The air-raid shelters were so 
inadequate really, I mean they were little brick boxes with concrete roofs on them and other 
ones were long with concrete blocks.  
 
In many instances the walls of the air raid shelters were blown in and then of course the 
concrete roofs just fell down on top of people; there were a lot of casualties in that way.  
But they were very good in the sense that a lot of firebombs rained down on Belfast. There 
was a lot of damage related to firebombs-incendiaries as we called them- and possibly those 
air raid shelters were grand … as a guard against incendiaries, but certainly not against high 
explosives.  
----------------------------------------------------------------------------------------------------------------- 
 
Is maith is cuimhin liom 1941. Go deimhin, an áit a raibh mise i mo chónaí ann thíos i lár na 
cathrach bhí an-chuid taismigh thart timpeall. Pobal teann a bhí iontu timpeall Clifton Street. 
 
Bhi séipéal ansin, ceapaim gurbh é séipéal  an Holy Trinity é agus scriosadh é. 
Cailleadh go leor daoine sa cheantar sin, bhí sé chomh cóngarach do lár na cathrach, chomh 
cóngarach, mar a deirfeá, dona duganna. 
  
Bhuel, dá mba rud é gur theip orthu na duganna nó lár na cathrach a aimsiú, d’aimsigh siad na 
ceantair mór-thimpeall agus bhíodh a lán daoine ina chónaí an-chóngarach do lár na cathrach 
sna laethanta sin i mBéal Feirste 
Bhí gach uile short trína chéile, agus ní raibh a fhios ag éinne cad a bhi le déanamh. Ní leor na 
foscadáin aer–ruathar dairíre, is é an rud atá igceist agam, nach raibh iontu ach boscaí beaga 
déanta as bricí le díonta déanta as coincréit, agus bhí na cinn eile fada le bloicíní coincréite. 
Go minic shéid an pléascadh ballaí na bhfoscadán aer-ruathar isteach agus ansin is amhlaidh 
gur thit na díonta concréite anuas ar dhaoine; bhí go leor taismigh sa chaoi sin. 
 
Ach bhíodar go maith nuair a thit na buamaí tine –incendiaries a thugamar orthu - b’fhéidir 
go raibh na foscadáin sin go brea mar fhoscadh óna hincendiaries ach ní óna hábhair 
pléasctha… 
 
Foinse: Ulster Voices: Memories of Ulster People á chur le chéile ag Owen 
McFadden óna hagallaimh a rinne sé don sraith BBC The Century Speaks (Gill 
and Macmillan: Dublin, 1999). 

Example of oral testimony relating to case study Belfast during World 
War Two in Later Modern Ireland Topic 3, The pursuit of 

sovereignty and the impact of partition, 1912-1949 
 

Example 2: the testimony of Nessie McNamee, born 1921 
 
I always remember the night that my aunt May, my mother’s sister, was 
blitzed out, it was terrible.  
 
There was a shelter outside the door in Craigavad Street, they had built 
wee brick shelters, you see, right up, and we were in the one outside, it 
was nearly outside our door.  
 
I remember the planes going up over us, and they were saying, “Oh, 
that’s Duncairn Gardens district’s getting that”, it kept going up over it. 
Now that was the Easter Tuesday Blitz, and my Aunt May had had all 
children in that day for Easter, the ones round the door, for she only had 
the one son.  
 
Our Ronnie was only three and all his wee chums were killed in that 
street, it was terrible. Hogarth Street got it very, very bad.  
 
Now they used to have good fun in the shelters like, you could have 
laughed at it now. We had one character and he would have us all singing 
“Come back Paddy Reilly to Ballyjamesduff” and all this.  
 
I remember that night of the Hogarth Street one, my father came out of 
the shelter, and we had an old man lived next door to us on his own, and 
whatever had happened, he had a window broken. But we had no 
windows or anything broken, but it must have been the blast had knocked 
his window in. He said, “Oh, look at my windows!” and he says, “Youse 
haven’t got a window smashed.” My father says, “No, I sent Hitler up our 
address, you know.” You could have made fun of it at the time, although 
it was serious. 
 
 
 
 
 
 
Source: Ulster Voices: Memories of Ulster People compiled by Owen McFadden 
from his interviews for the BBC Northern Ireland series The Century Speaks 
(Gill and Macmillan: Dublin, 1999). 

Eangach ar úsáid fianaise ó bhéal, mionathruithe ó na Treoirlínte p31 

 
Tuairisc 

Cad é an cineál duine atá ag 
caint? 
 

 

Cad iad na cineálacha ráitis atá an 
cainteoir a dhéanamh? An bhfuil 
an cainteoir ag caint ar cad a 
tharla nó cén fáth ar tharla sé? 
 
 

 

An bhfuil an cainteoir go díreach 
ag freagairt ceisteanna nó ag 
déanamh iarrachta an scéal a 
insint? 
 

 

An bhfuil an cainteoir ag caint 
faoi imeachtaí a tharla le deireanaí 
nó imeachtaí a tharla níos luaithe 
ina saol/shaol? 
 

 

Forléiriú 
Cad atá ar eolas againn faoin 
bpróiseas trínar cruthaíodh an 
fhianaise seo? 
 

 

An bhfuil an cainteoir ag 
déanamh iarrachta freagraí a 
thabhairt ar cheisteanna an 
agallóra i ndáiríre? 
 

 

An bhfuil an cainteoir ag 
déanamh iarrachta a 
g(h)níomhartha féin nó 
gníomhartha duine éigin eile a 
chosaint? 
 

 

An dtugann tú aon chlaonadh ná 
idirdhealú faoi deara? 
 
 

 

An comhthéacs níos leithne 
 
Cad iad na foinsí eile a d’fhéadfaí 
a úsáid chun tras-seiceáil a 
dhéanamh ar an bhfianaise a thug 
an cainteoir? 

Cúiseanna go n-úsáidfí scannáin i dteagasc na staire i siollabas    
 leasaithe na hArdteistiméireachta. 

 
1. "Murab ionann agus na céadta bliain roimhe seo, is féidir staidéar a dhéanamh ar  
      an fichiú haois trí mheáin nua agus ar an gcaoi sin tuiscint a fháil ar tharlachtaintí na 
     haoise sin. Is iad na meáin atá i gceist ná scannáin, an raidió, an teilifís agus níos mó 
     ná sin íomhánna atá ag gabháil le hábhair scríofa nó a úsáidtear mar mhalairt orthu” 
     ( Jacques Tardif, 1999, The challenges of the information and communication  
      technologies facing history teaching. Strasburg:Council of Europe Publishing, lch 10) 
 
2.  Tá sé tábhachtach, áfach, go mbeadh mic léinn oilte sna scileanna is gá chun na  
      meáin seo a iniúchadh ar an leibhéal céanna le haon fhoinsí eile a dtiocfaidis  
     orthu le linn dóibh a bheith ag déanamh staidéir ar an stair. 
 
3.  Leagtar béim sa siollabas ar a bheith ag obair le fianaise agus go mbeadh fáil ag  
     mic léinn ar fhoinsí éagsúla fianaise agus ar na háiteanna ina bhfuil siad á gcoimeád. 
 
4. Tá scannáin faisnéise déanta ar chuid mhór ceisteanna agus tarlachtaintí stairiúla  

agus ar dhaoine a bhfuil baint acu leis na topaicí atá ar an gcúrsa staidéir. 
Is cosúil go gcabhródh siad seo le mic léinn torthaí na foghlama a shroiceadh. 

 
5. Tá sleachtanna bunaidh cartlainne ann atá i bhfoirm scannán ina bhfuil taifeadadh 

ar agallaimh le pearsana atá lárnach don chúrsa. 
Is mó saghas scannán a d’fhéadfadh páirt a bheith acu i dteagasc na staire ar nós  
cuntas doiciméadach, faisnéis stairiúil, ficsean staire agus réadúlacht i bhfoirm scannáin. 

6. Sleachta as scannáin den saghas sin, is féidir iad a úsáid mar fhoinsí don Ábhar  
Taighde. 

 
7. Is mó láithreán idirlín a bhaineann úsáid as áiseanna ilmheáin chun raon na bhfoinsí  

atá ar fáil do ábhar ar bith a léiriú nó chun ár dtuiscint ar ábhar a leathnú ar shlí sho-
shroichte: mar shampla www.bbc.co.uk/northernireland/learning/history. 
Tá ábhar sár-mhaith ar Éirí Amach na Cásca 1916 le fáil ar an láithreán sin. 
Tá píosaí as scannáin, ráitis ó fhinnéithe, tráchtaireacht stairiúil agus sleachta ón raidió i 
measc na meáin atá le fáil ar láithreáin den chineál seo. 
Féach chomh maith 
www.historyplace.com/worldwar2/holocaust/timeline.html. 

 
8. Is féidir scannáin a úsáid i gcúrsaí múinteoireachta chun ceisteanna staire áirithe a  

thabhairt níos gaire dúinn agus iad a dhéanamh níos taitneamhaí de bhrí go bhfuil cur 
amach mar chaitheamh aimsire ar scannáin ag a lán mic léinn. 
 

9. Nuair a bhíonn deis ag mic léinn féachaint ar scannáin de shaghasanna éagsúla,  
cuireann sé ar a gcumas dul i dtaithí orthu agus tuiscint a fháil ar an gcaoi a léirítear 
réadúlacht stairiúil. Mar shampla scannáin faisnéise ar nós na gcéad scannán a rinne  
Lumiere in 1895-bhí an lionsa agus an micreafón á n-úsáid i dteannta a chéile don chéad 
uair. Sna scannáin seo séard a dhéantar ná gach rud a bhíónn le feiscint ag tráth 
áirithe a thaifeadadh. 
 

10. Nuair a bhíonn deis ag mic léinn féachaint ar scannáin de shaghasanna éagsúla,  
cuireann sé ar a gcumas dul i dtaithí orthu agus tuiscint a fháil ar an gcaoi a léirítear 
réadúlacht stairiúil. Mar shampla scannáin faisnéise ar nós na gcéad scannán a rinne  
Lumiere in 1895-bhí an lionsa agus an micreafón á n-úsáid i dteannta a chéile don chéad 
uair. Sna scannáin seo séard a dhéantar ná gach rud a bhíónn le feiscint ag tráth 

áirithe a thaifeadadh. 
 
11. Ar an láimh eile, tá scannáin faisnéise ann a dhéantar i ndiaidh na tarlachtainte- 

a chuireann struchtúr ar scannáin bhunaigh agus agallaimh mar aonad i bhfoirm 
scéil –agus tráchtaireacht ullmhaithe ag gabháil leis ina mbíonn ceol. Bíonn íomhánna 
áirithe roghnaithe agus eagarthóireacht déanta ar an iomlán. Ar an gcaoi sin áfach, 
cuirtear le raon na dtuairimí gur féidir a bhaint as. 

 
12. Méadaítear ar chumas na mac léinn claonadh, bollscaireacht agus suibíochtachas a  

aithint nuair a bhíonn taithí acu ar chineálacha éagsúla scannán. 
 
13. Nuair a dhéantar atógáil ar tharlachtaintí stairiúla trí aisteoirí a úsáid, tugtar “drámaí  

culaithirte”nó“píosaí tréimhse” orthu-cabhraíonn siad chun an stair a dhéanamh 
taitneamhach agus insroichte do mhic léinn. Samplaí suntasacha isea, Gandhi  (Richard 
Attenborough, 1982) , Schindler’s List (Steven Spielberg, 1993),  Elizabeth (Shekkar 
Kappur, 1998) agus Michael Collins (Neil Jordan, 1996).Scannáin dhoiciméadacha 
dhrámatúla nó “docadhrámaí” ar nós The Treaty  (Jonathan Lewis, 1991), tugann siad 
eolas agus treoir don lucht féachana agus ag an am gcéanna cuireann siad an drámaíocht 
agus an teannas a bhaineann le fíor-dhráma in iúl. 

 
14. Ficsean staire i litríocht nó i scannán, céim isea é i dtreo comhbhá pearsanta  

fuinniúil leis an stair. Fiú amháin nuair nach mbíonn caighdeán na bhfíricí staire 
muiníneach, is féidir leis bunús a sholáthar do fhorbairt scileanna criticiúla nuair a  
dhéantar mion-phoinntí a phiocadh amach nach dócha a tharla.( 65 TL) 

 
15. I scannáin, faigheann mic léinn samplaí beo de stair ó bhéal; in agallaimh le pearsana 

stairiúla nó le finnéithe a bhí i láthair ag tarlachtaintí stairiúla agus ar an gcaoi sin déantar 
ár gcomhthuiscint leis an stair níos fearr agus níos pearsanta. Is féidir na hagallaimh seo a 
chur in oiriúint mar fhoinsí le haghaidh na ceiste atá bunaithe ar dhoiciméid. Dá bhrí sin, 
is féidir ullmhú don cheist sin trí féachaint ar agallaimh den chineál sin. 

 
16. Is suimiúil an rud é, go dtugtar aitheantas do chomhthéacs stairiúil an scannáin sna  

hábhair atá le fáil i dtopaicí an tsiollabais. Mar shampla i LME 6, Na Stáit Aontaithe 
agus an Domhan, 1945-1989, i measc na neilimintí tá Hollywood fís Mheiriceá agus na 
meáin ollmhóra i gcultúr Mheiriceá an lae inniu agus tá Marilyn Munroe ann mar 
phearsa lárnach.  LME 3, Deachtóireacht agus Daonlathas san Eoraip, 1920-1945, i 
measc na neilimintí tá cultúr an phobail Angla-Meiriceánach le linn cogaidh agus le linn 
síochána-raidió agus scannánaíocht le Bing Crosby agus Charlie Chaplain mar phearsana 
lárnacha.Déantar iniúchadh ar an gcaoi ar baineadh úsáid as scannáin mar ghléas 
bolscaireachta san eilimint bolscaireacht Naitsíoch-smacht an Stáit agus úsáid na 
nollmheáin chomh maith leis an staidéar ar chás stairiúil Athchruinnithe Nuremburg agus 
an pearsa lárnach Leni Reifenstahl. 
(Féach chomh maith http://www.bbc.co.ukhistory/war/wwtwo/nazi 
propagandagallery.shtml) 

 
17. I stair na hÉireann sa topaic LM 16, An Rialtas, an geilleagar agus an tsochaí i  

bPoblacht na hÉireann, 1949-1989, tá eilimintí ann ar nós tionchar na teilifíse agus 
tionchar na réabhlóide cumarsáide le Gay Byrne mar phearsa lárnach agus Tionchar 
RTE, 1962-1972, mar staidéar ar chás stairiúil. 

 
18. An dul chun cinn atá déanta i dteicneolaíocht na scannán ar nós DVD agus CD-ROM 

(agus an chaoi a gcuirtear in oiriúint iad do mhúineadh na staire), cuireann sé go mór le 
híomhá an ábhair- mar ábhar fuinniúil suas chun dáta ina bhfuil forbairt á dhéanamh –rud 
a thaitníonn go mór le cuid mhaith mac léinn. 

Comhdháil Chorp Chríost 1932-Tarlachtaintí Suntasacha 
 
1. Tionóladh an 31ú Comhdháil Chorp Chríost i mBaile Átha Cliath, 20-26 
Meitheamh, 1932. Tionóladh comhdháil dá leithéid in Chicago níos mó ná daichead 
bliain roimhe sin.Tháinig toscaire an Phápa, an Cairdinéal Lorenzo Lauri, go hÉirinn. 
Bhí post sinsireach sa Vatacán ag an bhfear sin. Faid a bhí an Chomhdháil ar siúl, bhí 
a lán searmanas agus deabhóidí Caitliceacha ann a bhí bunaithe cuid mhór ar adhradh 
na sacraiminte naofa. Cuireadh críoch leis an gComhdháil le haifreann speisialta i 
bPáirc an Fhionnuisce an lá deireanach. Cé nár mhair sé ach seachtain amháin ba 
shuntasach an tarlachtaint é an chomhdháil. Measadh go mba mhór an onóir don stát 
nua go bhféadfaí imeachtaí den chineál a thionól sa tír seo, ba chúis mhórtais 
náisiúnta dúinn é. Roimhe sin bhí comóradh an chéid ann do Fhuascailt na 
gCaitliceach ina raibh taispeántais phoiblí de dheabhóideacht chaitliceach. Tá roinnt 
staraithe ann, a cheapann go léiríónn Comhdháil Chorp Chríóst go raibh 
dlúthcheangal idir an Eaglais agus an stát sa chuid d’Éirinn a bhí neamhspleách. 
Cuirtear leis an tuairim seo nuair a chuimhnítear go raibh rialtas Cosgrave agus rialtas 
de Valera páirteach in eagrú agus in ullmhú na hócáide. Léirigh an teacht le chéile 
don domhan go raibh an Caitliceachas ina chuid bhunúsach de fhéiniúlacht náisiúnta 
na hÉireann. Is fiú cuimhneamh freisin ar an dearcadh a bhí ag Tuaisceart Éireann ar 
na himeachtaí. 
 
2. Mheas Cosgrave gur fíor-thábhachtach an ócáid é agus shocraigh sé go mbeadh 
toghchán luath ann i 1932 sa chaoi nach mbeadh an chomhdháil ann fad a bhí 
toghchánaíocht bhinbeach ar siúl. Bhí gach leibhéal rialtais páirteach san ullmhú don 
chomhdháil-an Chomhairle Feidhmiúcháin, an státseirbhís, údaráis áitiúla agus 
comhairlí paróiste. Níor chuir bua de Valera sa toghchán as do na pleananna, cé go 
raibh sé faoi choinnealbhá go hoifigiúil as taobh na poblachta a thógáil sa chogadh 
cathartha. Bhí sé go mór chun tosaigh i measc na ndaoine a bhí páirteach sa 
chomóradh. Bhí cathair Bhaile Átha Cliath agus ceantair na dtionóntán bochta 
maisithe go mór le bláthanna, le strilíní agus le bratacha an Phápa. Bhí pointí 
tábhachtacha sa chathair ar nós Ard-Oifig an Phoist, Coláiste na Tríonóide agus Sráid 
Uí Chonaill lasta suas istoíche le spotsoilse agus lampaí daite. I rith na seachtainí 
roimh oscailt oifigiúil na hócáide, tháinig mór-uaisle na hEaglaise ó áiteanna ar fud an 
domhain go hÉirinn. Thionól an Stát fáiltithe éagsúla, cóisir amuigh faoin spéir i 
ngáirdíní Choláiste na Carraige Duibhe ina measc. Tugadh cuireadh do 20,000 duine 
dul go dtí an chóisir sin. Bhí roinnt mhaith imeachtaí sóisialta ann chomh maith agus 
tháinig cuid mhaith daoine i dtraenacha speisialta ó áiteanna ar fud na tíre. Chuidigh 
sé seo le mothú dlúthpháirtíochta náisiúnta caitliceach a threisiú. Ghlac an t-Arm agus 
an Garda Síochána le horduithe an rialtais nua gan dua agus tugadh cuireadh go dtí na 
himeachtaí go léir dóibh sin a bhain leis an lucht riarucháin a bhí ann roimhe sin. D’ól 
airí de Valera deoch le lucht an airm i ndiaidh an aifrinn an lá deireannach. 
 
3. Buaicphointe an cheiliúrtha ba ea teacht an Chairdinéil Lauri. Tháinig sé go calafort 
Kingstown ar long ó Hollyhead agus scuadrún ón Aer-Chór ag eitilt os a chionn i 
bhfoirm croise. Bhí 36,000 páistí scoile ar thaobh an bhealaigh ar a shlí go dtí an 
LeasArdeaglais i Sráid Mhaolbhríde. Chuir de Valera fáilte oifigiúil roimhe i 
gCaisleán Bhaile Átha Cliath an lá dár gcionn. Thagair de Valera don dílseacht gan 
staonadh a bhí idir Éirinn agus an Eaglais Chaitliceach. Bhí scéala pearsanta ag an 
gCairdinéal ón bPápa Pius XI, a d’iarr air “téir go hÉirinn im ainmse agus abair leis 
na dea-dhaoine a bheidh tar éis teacht le chéile ann go bhfuil grá ag an tAthair 

Beannaithe dóibh agus go seolann sé go hÉirinn agus chuig na cuairteoirí beannacht 
aspalda ar leith, níos mó ná an gnáth cheann, ach ceann a thógann gach éinne san 
áireamh. Dúradh an chéad aifreann sa Leas Ardeaglais ar an 22 Meitheamh agus 
dúradh aifrinn speisialta do mhná agus do pháistí. Bhí beannacht na naomh-
shacraiminte ann amuigh faoin spéir agus bhí parádaí sráide ann chomh maith. Bhí 
searmanais den chineál céanna ann ar fud na tíre. D’fhreastal na mílte orthu sin, na 
comhairlí áitiúla ina measc agus róbaí oifigiúla á gcaitheamh acu. 
 
4.  Ba é an t-aifreann amuigh faoin spéir i bPáirc an Fhionnuisce ar an Domhnach, 26 
Meitheamh, an ócáid ba thábhachtaí ar fad. Timpeall ar an altóir ornáideach bhí 
maisiúcháin chasta agus tógálacha beaga eile. Baineadh feidhm as na gléasanna 
callaireachta ba nua-aimsirí ag an am chun an t-aifreann i laidin a chur amach go dtí 
an slua. Chan an t-amhránaí clúiteach idirnáisiúnta, John McCormack, Panis 
Angelicus( Arán na nAingeal) le linn an aifrinn. Ridire Pápachta ba ea an fear seo. 
Chuir an Pápa a bheannacht pearsanta i dtaifeadadh ón leabharlann sa Vatacán. 
Cuireadh é sin amach freisin ar an gcóras fuaime. Labhair sé faoi a fheabhas agus a 
d’éirigh le himeachtaí na seachtaine agus cé chomh cráifeach is a bhí na daoine. 
Mheas tráchtairí an ama gur tháinig geall le milliún daoine go dtí an t-aifreann i 
bPáirc an Fhionnuisce, a chuir críoch le himeachtaí na seachtaine. Tháinig oilitrigh ar 
thraenacha speisialta ó áiteanna ar fud na tíre. Dé Luain, 27 Meitheamh, 1932, dúirt 
Scéala Éireann (Irish Press) go raibh daoine ó gach ceard den náisiún i láthair. Bhí 
atmaisféar na searmanas le sonrú sa phíosa, leis na heaspaigh a bhí i láthair:                                               

in white and black and red, in cream and gold and brown. They file through the 
three thousand priests like a coloured thread being drawn through white silk. 
Then up the crimson carpet, turning right and left to the colonnades of the altar, 
and there they sit and, seen from afar through the white pillars, each group 
looking like Leonardo da Vinci’s painting of the ‘Last Supper’.  
 
5.  Is féidir féachaint ar thábhacht stairiúil na Comhdhála ó dhearcanna éagsúla: 

• Bhí tuiscint an-socair idir an Eaglais Chaitliceach agus ranna éagsúla den chóras  
polaitíochta, dhá dhream a bhí in adharca a chéile ó bhí an Cogadh Cathartha ann. 
Dar le tráchtairí áirithe, bhí dea-thionchar ag imeachtaí na seachtaine chun an 
scoilt a bhí ann ón gCogadh Cathartha a leigheas. Ní raibh an tuiscint chéanna idir 
an dá dhream le sonrú roimhe sin ach amháin i gclubanna Chumann Lúth-Chleas 
Gael. 

• Ba dhóigh le daoine áirithe go raibh ceannairí polaitíochta ag tabhairt sainmhíniú 
ar a gcuid tuairimí polaitíochta i dtéarmaí caitliceacha. Bhí tráchtairí áirithe ann a 
chuaigh níos faide leis an tuairimíócht sin agus a thug stát faoistineach ar an 
Deisceart. Thagair tuarascálacha sna nuchtáin i rith na seachtaine don Eaglais 
Chaitliceach mar “ an t-aon fhíor-eaglais atá ann” 

• Dúirt daoine áirithe go mba chóir don Stát plé leis an gcléir go homósach mar gur  
caitlicigh formhór an phobail. 

• Thagair an Cairdinéal Lauri go minic ina chuid seanmóirí do bhochtáin Bhaile 
Átha Cliath, rud a léiríónn smaointe sóisialta na hEaglaise agus na himpleachtaí a 
bheadh ann do phobal an Deiscirt. 

• Thaispeáin an Chomhdháil na difríóchtaí móra a bhí idir an Tuaisceart agus an  
Deisceart. Tá cuid mhaith tráchtairí(staraithe) ann , agus tá sé ráite acu gur céim é 
an Chomhdháil I dtreo Bhunreacht de Valera I 1937. 

• An tuiscint láidir idir muintir an Deiscirt, threisigh sé na difríochtaí idir an chuid 
sin d’Éirinn agus Tuaisceart Protastúnach na nAontachtóirí. 

 Machnamh ar úsáid fianaise scannáin 
Topaic: Ar thóir an fhlaithis agus tionchar na críochdheighilte , 1912-1949 

Comhdháil Chorp Chríost, 1932. 
Tar éis duit féachaint ar an píosa scannán seo don dara uair cé acu dena 

heilimintí seo a thugtar léargas orthu sa phíosa agus conas a dhéantar é sin?  
 

1. Eilimintí: 
(a) Tógáil stáit agus comhdhlúthú an daonlathais; 
 
 
_____________________________________________________________________ 
_____________________________________________________________________ 
_____________________________________________________________________ 

 
(b) Stát agus cultúr, Thuaidh agus Theas; 
 
 
_____________________________________________________________________ 
_____________________________________________________________________ 
_____________________________________________________________________ 
 

 
(c) Teanga, creideamh agus oideachas; 
_____________________________________________________________________ 
_____________________________________________________________________ 
_____________________________________________________________________ 

 
 

(d) Cur chun cinn ionannais chultúrtha; 
_____________________________________________________________________ 
_____________________________________________________________________ 
_____________________________________________________________________ 

 
    

2. Cé acu dena príomhphearsana agus príomhchoincheapanna atá léirithe anseo 
agus cén léiriú a thugtar orthu? 
_____________________________________________________________________ 
_____________________________________________________________________ 
_____________________________________________________________________ 
_____________________________________________________________________ 
_____________________________________________________________________ 
_____________________________________________________________________ 

Éire sa Nua Aois :Topaic 2 
Gluaiseachtaí don leasú polaitíochta agus sóisialta, 1870-1914 

Cás-Staidéir: Baile Átha Cliath 1913 – stailc agus frithdhúnadh 
Machnamh ar úsáid fhianaise cartúin GP 26  

 
 

 Bíonn ról mór ag foinsí amhairc ó thaobh ár n-íomhá den am a caitheadh a 
mhúnlú. 

 
 Ní mór an mionscrúdú agus an anailís chéanna a dhéanamh ar íomhánna 

den chineál sin is a dhéanfaí ar fhoinsí stairiúla eile (G26, 27). 
 

 Is cineál foinse amhairc tábhachtach iad cartúin staire agus de ghnáth 
léirítear tuairim ar leith iontu. 

 
 Cuirfidh foglaim lena ‘léamh’ nó a thuiscint le tuiscint stairiúil an mhic 

léinn.  
 

 Is fearr go minic cartúin a úsáid i ndiaidh obair ar thopaic a bheith déanta 
nuair a bheidh an t-eolas ag mic léinn chun cuidiú leo na nodanna sa 
chartún a aithint agus a léamh. 

 
 Ní bhíonn sé i gceist go gcuirfeadh cartúin tuairim mheáite in iúl.  

 
 Chun a dtuairim a chur in iúl ar bhealach beo bíonn cartúin ag brath go 

mór ar scigmhagadh agus ar áibhéil.   
 

 Go hiondúil glacann lucht cartúin leis go mbíonn eolas ar leith ag an lucht 
féachana faoin gcúlra. Ní mór do mhic léinn a oibriú amach cén t-eolas é 
sin má tá siad le tuiscint a bhaint as cartúin atá níos casta agus níos 
caolchúisí. (gach pointe, G26). 

 
Is ó lch 28 sna Guidelines a tógadh an eangach ar lch 32 sa leabhrán. Is cur chuige 
úsáideach é sin ó thaobh anailís a dhéanamh ar chartúin staire. 
 
Gluaiseann an cur chuige ó thuairisc go dtí forléiriú go dtí an comhthéacs is leithne. 
 
Gníomaíocht: 
Ag úsáid cartún amháin,  “Time to do this” (Saturday Herald, 6 Méan Fómhar 1913, 
Multitext, Corcaigh) nó “Saved” (Sunday Independent, 26 Deireadh Fómhair 1913, 
lLeabharlann Naisiúnta na hÉireann), líon isteach an t-eangach lch 32. 

Irish Worker, 6 Méan Fómhar 1913. 

Sunday Independent, 26 Deireadh Fómhair 1913 
 

 
  
Saturday Herald, 6 Méan Fómhar 1913

Eangach ar úsáid fianaise cartúin staire,  ó na Guidelines lch28 

Cur Síos 
Déan cur síos go díreach 
ar cad a fheiceann tú sa 
chartún. 
Déan cur síos ar na carachtair 
a léirítear.  
Conas atá siad gléasta? Cad atá 
siad ag déanamh?  
An bhfuil siad tarraingthe go 
réalaíoch nó an bhfuil áibhéil 
ag baint leo? (Má tá áibhéil i 
gceist, cé na bealaí?) Déan cur 
síos ar na nithe a léirítear.  
Déan cur síos ar an gcúlra, 
nithe chun cinn, srl. 

 

Forléiriú Fianaise? Cé chomh cinnte atá tú? 
An aithníonn tú aon duine de 
na carachtair? Má tá siad 
bunaithe ar dhaoine go 
fírinneach ainmnigh iad agus 
a bpostanna an t-am ar 
tarraingíodh an cartún.  

  

Seiceáil bliain agus dáta an 
fhoilseacháin.  Cén imeacht 
nó saincheist a bhfuiltear ag 
tagairt dó? 
 

  

Cad atá ar eolas agat maidir 
leis an imeacht/an 
tsaincheist? 

  

Cad is brí leis an 
gceannteideal? An bhfuil sé 
ceaptha a bheith barrúil nó 
íorónach? Má tá cén 
bealach? 
 

  

An aithníonn tú na siombail 
atá an cartúnaí a úsáid? 
(m.sh. Uncle Sam)? 

  

An bhfuil na carachtair 
tarraingthe ar bhealach 
diúltach nó dearfach? An 
léiriú criticiúil nó plámásach 
a thug an cartúnaí  
 

  

 
An Comhthéacs Níos Leithne 

Cad iad na foinsí staire eile a chuideodh leat do thátal maidir 
leis an gcartún seo a sheiceáil? 

